
Ale vini, plop-plop. 
Sou transpò piblik

Ale Vini Plop-Plop ak kat  
“EASY Card” la
Konsidere kat EASY Card la tankou yon 
kat bank (debit) pou peye frè transpò 
w.  Kat EASY Card la ap dire twazan epi  
lap ranplase tout pyès tokenn transit yo, 
“Metropass”, yo, lese-pase pri redwi kous 
transpò yo, fich transfè  yo.

Avèk kat EASY Card la ou pap gen pou 
chèche ti-monnen chak fwa wap fè yon kous.  
Ajoute jiska $150 kach sou kat w a pou 
peye frè transpò yo, enkli  transfè yo, oswa 
chaje kat EASY Card w a pou yon lese-pase 
1-mwa (mwa antye), 7-jou, oswa 1-jou epi 
pwofite avantaj kous san limit. 

Kat EASY Card la, ki koute $2, gen yon tchip 
konpitè andedan l ki pral dedwi pri transpò 
a sou kat la otomatikman lè w tape sou kès 
peman “Metrobus” la, epi sou nouvo gerit 
peman “Metrorail” la.  Ou pa bezwen yon 
kat EASY Card oswa yon “EASY Tickèt” pou 
deplasman  sou “Metromover”, li menm lap 
rete gratis.

“EASY Ticket” se sa nèt lè w 
bezwen sèvis pou yon ti moman
Touris ak kliyan ki pa itilize transpò piblik la 
regilyèman kab sèvi ak EASY Tiket la.  EASY 
Tiket la gen menm teknoloji “smart card” ki 
pa bezwen kontak ke kat EASY Card la, men 
li dire 60 jou epi  li kapab chaje pou sèlman 
lese-pase 1-jou oswa 7-jou, oswa jiska  
$40 lajan kach.

Enskri kat EASY Card w a epi pwofite:
•   Pwoteksyon gratis pou kat la si w pèdi l 

oswa yo volè l: Pou w rete kè poze, enskri kat 
EASY Card w a pou pwoteksyon kont pèt oswa 
vòl.  Nou pral anile kat ki pèdi oswa volè a, fè 
yon nouvo kat, epi transfere nenpòt balans ki 
rete. W ap peye sèlman $2 pou frè ranplasman 
kat la. 

•   Chajman otomatik: Pwofite de avantaj pou 
etabli yon kont chajman otomatik pou kat EASY 
Card w a. Chwazi ki kalite lese-pase epi/oswa 
montan lajan kach ou vle ajoute otomatikman 
sou kat w a. Enskri sou entènèt nan www.
miamidade.gov/transit, oswa rele 3-1-1.  Kenbe 
tout enfòmasyon kat kredi w soulamen.

•   Tikèt EASY Ticket la pa kapab enskri pou 
chajman otomatik oswa pwoteksyon balans.

Kikote pou achte epi ajoute lajan sou 
kat EASY Card yo ak Ticket yo 
–   Nan sikisal lavant kat EASY Card ki plase 

toupatou nan Konte Miami-Dade. Pou 
jwenn anplasman ki pi prè w yo, rele 3-1-1, 
oswa jwenn youn sou entènèt la nan www.
miamidade.gov/transit 

–   Nan aparèy lavant kat EASY Card ki plase nan 
tout estasyon “Metrorail” yo epi  nan Ayewopò  
Entènasyonal Miami.  Aparèy lavant kat EASY 
Card yo pral ofri enfòmasyon an Anglè, Espayòl 
ak Kreyòl.

–   Nan “Transit Service Center” (Sant Sèvis 
Transpò) nan estasyon “Government Center” 
Metrorail la.

–   Pa telefòn, lè w rele 3-1-1

–   Sou entènèt nan  
www.miamidade.gov/transit

PWOCHÈNMAN



Lè w ap monte yon bis, tape kat EASY Card 
oswa Ticket la sou kès peman an.  Kous la 
dedwi otomatikman. 

Pou peye avèk lajan kach, depoze nenpòt 
konbinezon pyès monnen (yo pap aksepte 
peni) oswa biye dola nan kès peman an.  Sonje 
pou depoze kantite lajan ekzak la paske kès la 
pa remèt monnen. 

Fich transfè pap disponib ankò.  Pasaje 
kap peye ak lajan kach pral bezwen peye 
kous ekzak la chak fwa yo monte bis la.  

Miami-Dade Transit rekòmande sèvi ak 
kat EASY Card oswa Ticket si w bezwen 
yon transfè pou kous w a.

Transfè yo dedwi otomatikman sou kat EASY 
Card oswa Ticket w a lè w transfere sòti sou 
tren al nan bis, bis al nan tren, oswa bis al nan 
bis pandan twazèdtan apre w fin peye premye 
kous la lè w te monte premye machin nan. Yon 
kous antye pral dedwi si w tranfere sou 
yon bis oswa tren kap vwayaje retounen 
nan direksyon kote w te kòmanse vwayaj 
w a.

Peye frè transpò 
“Metrorail”. Tape antre. 
Tape sòti.
Nouvo gerit peman Metrorail yo ouvri 
otomatikman ak jis yon tap ak kat EASY Card 
oswa Ticket w a.  Anplis de gerit estanda 24 
pous an lajè a, Miami-Dade Transit ap enstale 
de gerit  36 pous an lajè pou fasilite pasaj 
kliyan nan chèz woulan yo, kap mache ak 
baton-4-pye yo, oswa kap deplase ak pousèt 
bebe yo, epi ak bisiklèt yo. 

Nouvo gerit peman “Metrorail” yo pa 
aksepte lajan kach.  Alaplas, mache ale 
nan youn nan aparèy kap vann kat EASY 
Card yo akote kès peman yo, achte yon kat 
EASY Card oswa Ticket epi chaje yon lese-
pase oswa mete kantite lajan ke w vle a.  
Apre sa, sèvi ak kat oswa tikèt la pou peye  
kous la nan gerit peman an.  Lè wap tranfere 
sòti nan tren al nan bis, ou fèt pou tape sòti 
de estasyon Metrorail kote wap transfere a.  
Otreman, transfè w la pap valid.  

Sonje: Tout vwayajè fèt pou tape kat 
EASY Card yo oswa Ticket yo sou gerit 
peman Metrorail la ni pou antre epi ni 
pou sòti de estasyon an. Tape antre. Tape 
sòti.  Li tou senp!

Peye pou kous “Metrobus” w fasilman

Nan yon aparèy lavant kat EASY 
Card, ou kapab:

TAP
EASY CARD

HERE

•  Achte yon kat “EASY Card” oswa yon 
“EASY Ticket”

•  Chaje yon lese-pase pou 1-mwa, 7-jou, 
oswa 1-jou sou yon EASY Card

•  Achte yon lese-pase 1-mwa ansanm ak 
yon pèmi pakin “Metrorail” pou mwa a 

•  Chaje yon lese-pase pou 7-jou, oswa 1-jou 
sou yon EASY Ticket

•  Chaje yon valè lajan sou yon “EASY Card” 
oswa “EASY Ticket”

•  Tcheke balans ki rete sou kat oswa tikèt la

•  Peye pou pakin toulejou nan estasyon 
“Metrorail” yo

•  Sèvi ak lajan kach oswa kat kredi (yo pap 
aksepte tokenn)



Peye yon pèmi pakin 
mansyèl Metrorail 
W gendwa achte yon pèmi pakin mansyèl 
Metrorail sèlman avèk yon lese-pase 1-mwa 
sou  kat EASY Card la. EASY Ticket yo pa 
gen dwa chaje yon lese-pase 1-mwa.

Achte yon pèmi pakin mansyèl:

•   Nan aparèy lavant kat EASY Card yo 
- Chwazi “Pay for parking at Metrorail 
stations” (peye pou pakin nan estasyon 
Metrorail yo) nan paj dakèy prensipal 
la.  Konplete tranzaksyon an epi pran 
resi enprime a pote l bay ofisye sekirite 
estasyon an pou w kab resevwa pèmi  
parkin w a.  Kroke pèmi a nan miwa 
retwovizè oto w la pandan tan mwa ki 
enskri sou  pèmi a. 

•   Nan sikisal lavant kat EASY Card yo 
ak nan Sant Sèvis Tranpò – Lè w ap 
chaje yon lese-pase 1-mwa sou kat 
EASY Card w a nan sikisal lavant yo kap 
patisipe oswa nan Sant Sèvis Tranpò nan 
estasyon Metrorail “Government Center” 
a, peye pou pèmi pakin mansyèl Metrorail 
la epi vandè a pral remèt w pèmi a lè 
tranzaksyon a fin konplete.

•   Sou entènèt oswa pa telefòn – W 
kapab achte yon pèmi pakin mansyèl 
Metrorail lè w chaje yon lese-pase 1-mwa 
sou entènèt oswa pa telefòn.  Kenbe 
nimewo konfimasyon tranzaksyon w 
la.  Yo va poste Pèmi pakin w a ba w.

Peye yon pèmi pakin 1-jou 
Metrorail 
Pou peye yon frè pakin Metrorail 1-jou nan 
yon aparèy lavant kat EASY Card, chwazi 
1-jou pakin sou ekran an.  Sonje nimewo 
plas pakin w a lè yo pral mande w pou 
antre l.  Anplis de $4 frè pakin la, pri pou 
yon kous Metrorail pral dedwi de kat EASY 
Card la oswa Ticket w a, eksepte si w 
gen yon lese-pase baze sou lè oswa yon 
Paspò Dore oswa Patriyòt. 

Pa gen pèmi pou kous a 
pri redwi ankò 
Avèk kat EASY Card la, w pap bezwen 
chache yon pèmi kous a pri redwi nan 
Metrobus oswa Metrorail ankò.  Itilizatè 
transpò piblik ki kalifye fèt pou sètifye 
nan Sant Sèvis Tranpò a nan estasyon 
Metrorail “Government Center” a pou yo 
jwenn kous pri redwi ak kat EASY Card 
la. Itilizatè sètifye yo gen dwa chaje yon 
lese-pase kous pri redwi 1-mwa sou 
kat EASY Card yo epi achte yon 
pèmi pakin nan nenpòt aparèy 
lavant EASY Card, sikisal lavant 
yo oswa Sant Sèvis Transpò a.

EASY 
CARD 

EASY 
TICKET

KACH 
SÈLMAN

Kous Metrobus

Kous Metrorail

Lese-pase 1-Mwa

Lese-pase 7-jou

Lese-pase 1-jou

Ajoute Lajan Kach
Jiska 
$150

Jiska 
$40

Transfè

Pèmi Pakin Mansyèl 

Frè Pakin yon-jou  

Pwoteksyon Kont Pèt/Vòl

Chajman Otomatika

KoNPArE ChwA PEMAN w Yo

*  Nouvo gerit peman Metrorail yo pa aksepte kach.  Sèvi ak yon kat kredi ki 
valid oswa kach pou achte yon kat EASY Card oswa Ticket nan yon aparèy 
kap vann kat EASY Card epi sèvi avèk li pou peye  pou kous w a nan gerit 
peman an.    

MIAMI-DADE TRANSIT

Lese-Pase Kolèj
Kolèj, inivèsite ak sant edikasyon pou adilt 
nan Konte Miami-Dade kap patisipe pral 
kontinye ofri elèv ki enskri yo, chwa pou yo 
achte lese-pase 1-mwa kous pri redwi.  Pou 
plis enfòmasyon, rele  786-469-5414, di 
lendi a vandredi, de 8 a.m. a 5 p.m.

Pou jwenn plis enfòmasyon 
sou kat EASY Card la ak 
Ticket la 
rele 3-1-1, di lendi a vandredi, de 6 a.m. a 
10 p.m. Pandan wikenn, de 8 a.m. a 8 p.m., 
jou ferye yo fèmen.

Moun ki soud oswa ki pa tande byen, rele 
305-468-5402, di lendi a vandredi, de 6 
a.m. a 10 p.m. Pandan wikenn, de 8 a.m. a 
8 p.m., jou ferye yo fèmen.

Sou entènèt nan  
www.miamidade.gov/transit

Paspò Dore ak Paspò 
Patriyòt yo
Rezidan Konte Miami-Dade ki gen 65 lane 
daj oswa pi vye, ki enskri nan pwogram 
Paspò Dore a pral kontinye vwayaje gratis 
avèk yon kat EASY Card.  Nou pral poste 
kat yo pou yo ale nan adrès moun la ki sou 
lis nan dosye nou yo.  Nou pa bezwen rele 
ni ale okenn kote pou aktive kat la.

Itilizatè Paspò Dore ki gen 64 lane oswa pi 
jèn, avèk itilizatè Paspò Patriyòt yo, fèt pou 
ale nan Sant Sèvis Transpò a nan estasyon 
Metrorail “Government Center” a pou yo 
kab sètifye. 

Itilizatè Paspò Dore ak Paspò Patriyòt yo 
gen dwa achte yon pèmi pakin nan nenpòt 
aparèy lavant kat EASY Card, sikisal oswa 
Sant Sèvis Transpò a.  Rele 3-1-1 pou plis 
detay.

Pwogram Rabè Antrepriz 
Kliyan kap patisipe nan Pwogram Rabè 
Antrepriz la pral resevwa kat EASY Cards 
yo nan travay yo.  Kat yo, ki enskri pou chak 
anplwaye, pral fèt ak pwoteksyon kont pèt 
oswa vòl ak chajman otomatik pou lese-
pase de 1-mwa, epi si yo mande l, yon 
pèmi pakin mansyèl Metrorail.  Pou plis 
enfòmasyon, rele 786-469-5402, di lendi a 
vandredi, de 8 a.m. a 5 p.m.

Fason pi fasil pou  
peye kous  
transpò piblik w

•  Jis tape epi pase.  Sak pi fasil pase sa?

•  Mete kat “EASY Card” w a sou chajman 
otomatik epi sèvi avè’l pandan wap ale vini.

•  Chaje yon lese-pase pou 1-mwa, 7-jou, 
1-jou ak/oswa lajan kontan sou yon kat 
EASY Card. 

•  Enskri kat EASY Card w a epi wap pwoteje 
si li pèdi oswa si yo volè li.

•  Disponib sou entènèt, pa telefòn, nan 
tout estasyon “Metrorail” oswa nan plizyè 
sikisal lavant plase toupatou.


